
UUM ONLINE: Lebih 500 peserta dari sektor pelancongan seperti Tourism Malaysia Moscow dan 
Tourism Malaysia Medan, Indonesia telah menyertai Syarahan Felo Adjung STHEM bersama 
Dato’ Azli Halim menerusi Webex dan Facebook Live STHEM, baru-baru ini. 
 
Syarahan Felo Adjung anjuran Pusat Pengajian Pelancongan, Hospitaliti dan Acara (STHEM) 
bertajuk ‘Everything Under the Sun Is Tourism’ itu mengupas isu potensi pelancongan pasca 
Covid-19 dan ia dikendalikan moderator yang juga Timbalan Dekan STHEM, Dr. Ahmad Edwin 
Mohamed. 
 
Dato’ Azli berkata, pelancongan amat penting di setiap negara meskipun dengan pelbagai 
cabaran yang dihadapi pada saat ini. 
 
Menurutnya, cabaran Covid-19 memberi tamparan hebat kepada semua penggiat industri 
pelancongan dari sektor perhotelan, agensi pelancongan dan banyak lagi. 
 
Katanya, sektor pelancongan merupakan sektor yang paling cepat terjejas dan mengambil masa 
yang lama untuk kembali pulih. 
 
“Mengikut jangkaan kadar pemulihan dari Pacific Asia Travel Association (PATA) menjangkakan 
industri pelancongan dapat pulih sepenuhnya pada tahun 2023 dengan mengikut tahap pasaran 
negara tersebut. Sekiranya industri pelancongan dapat pulih sepenuhnya pada tahun 2024, 
dijangkakan nilai transaksi pasca Covid-19 melebihi 8.1 trillion mengikut pemulihan jangka masa 
panjang. 
 
“Justeru, saya berharap agar penghujung tahun depan dapat menaikkan semula industri 
pelancongan dengan pembukaan semula pintu sempadan, malah industri pelancongan akan lebih 
bersiap sedia sekiranya ada roadmap apabila sempadan negara akan dibuka bagi memberikan 
keyakinan yang tinggi kepada pelancong,” katanya. 
 
Di samping itu, beliau juga berharap kerajaan dapat memberikan kelonggaran kepada sektor 
yang tidak memberikan impak tinggi terhadap peningkatan kes Covid-19 kerana sektor 
pelancongan paling berhati-hati dengan menjaga prosedur operasi standard (SOP) yang ketat. 
 
Syarahan tersebut turut disertai Dekan STHEM, Dr. Johan Afendi Ibrahim. 

